
ABSTRAKTI 

Proces I Menaxhimi i burimeve njerëzore në administratën publike përfshin jo vetëm rekrutimin, 

trajnimin dhe zhvillimin e punonjësve, por gjithashtu përqendrohet në motivimin e tyre për të rritur 

performancën dhe angazhimin. Shumë institucione kosovare, janë të interesuara që të rrisin 

cilësinë e rekrutimit dhe seleksionimit të burimeve njerëzore. Nëpërmjet këtij punimi synoj që të 

analizoj procesin e rekrutimit të burimeve njerëzore, në Institucionet Administratës publike në 

Kosovë. 

Të analizohet gjendja aktuale e rekrutimit të burimeve njerëzore në Administratën Publike  

gjegjësisht praktikat e rekrutimit dhe seleksionimit te Burimeve Njerzore me anë të legjislacionit 

të shërbimit civil në Kosovë. 

 Objektiv i dytë është që të analizohet motivimi i punonjësve në administratën publike, motivimi  

është një aspekt i rëndësishëm që ndikon drejtpërdrejt në cilësinë e shërbimeve publike dhe në 

krijimin e një ambienti pune produktiv dhe të qëndrueshëm. Faktorët e motivimit, si shpërblimet, 

mundësitë për zhvillim profesional dhe një atmosferë pune mbështetëse, janë thelbësorë për 

arritjen e qëllimeve të administratës publike. Ky punim shqyrton praktikat e menaxhimit të 

burimeve njerëzore dhe ndikimin e tyre në motivimin e punonjësve të administratës publike, duke 

identifikuar sfidat dhe mundësitë që paraqiten për të përmirësuar produktivitetin dhe eficiencën e 

këtij sektori. 

1 KAPITULLI- I  

Hyrje 

Në ketë temë do te trajtojmë Menaxhimin e burimeve njerëzore duke pasur parasysh rolin dhe 

rendësin qe ka ne funksionimi për çdo organizatë, pasi ndikon në mënyrë të drejtpërdrejtë në 

suksesin e saj.  

Njeriu padyshim është resursi kryesor në organizatë. Menaxhmenti i burimeve njerëzore në 

vazhdimësi ka për objektiv që të planifikojë dhe sigurojë burimet njerëzore, të cilat i duhen 

ndërmarrjes. 

Rekrutimi i burimeve njerëzore, është proces i gjetjes së njerëzve të nevojshëm për organizatën  

ndërkaq procesin e rekrutimit e zbërthejnë në një mori aktivitetesh, të cilat kanë të “bëjnë me 

gjetjen, tërheqjen dhe sigurimin e kandidatëve nga të cilët, nëpërmjet procesit të seleksionimit, 

zgjidhen ata, të cilët më së miri i përgjigjen kërkesave të punëve të vendeve të lira. 

Sipas Michael Amstongut, tre hapat e rëndësishëm të rekrutimit dhe seleksionimit janë :   

1. Definimi i nevojave : Përgatitja përshkrimit dhe specifikimi, parashtrimi i qëllimeve dhe 

kushteve të punësimit ; 

2. Tërheqja ( Joshja ) e kandidatëve : Rishikimi dhe evoluimi i burimeve alternative të rekrutimit 

brenda dhe jashtë organizatës, njoftimet, shfrytëzimi i agjencioneve dhe konsulentëve ;  

3. Seleksionimi i kandidatëve: Përzghedhja e aplikantëve , intervistimi, testimi, vlerësimi i 

kandidatëve, qendrat e vlerësimit, propozimet për marrje në punë, marrjen me referenca dhe 

përgatitjen e kontratës për të punësuarit . 

MBNJ përfshirë rekrutimin, trajnimin, zhvillimin profesional dhe mirëqenien e punonjësve.  

Burimet njerëzore janë njerëzit (duke përfshirë diturit e tyre, aftësitë dhe shkathtësitë) të cilët 

kryejnë punë brenda një ndërmarrje, institucioni. 

Një nga funksionet më të rëndësishme të menaxhimit të burimeve njerëzore është performanca e 

punonjësve. Vlerësimi i performancës fillon menjëherë pasi punonjësi inkuadrohet ne punë dhe 

vazhdon gjatë gjithë procesit të punësimit.  

Vlerësimi i performancës është një proces i cili kontribuon në menaxhimin e efektshëm të 

individëve dhe ekipeve në mënyrë që të arrihen nivele të larta performance organizative.  

Vlerësimi i vazhdueshëm dhe i drejtë i punonjësve është i lidhur me motivimin dhe performancën 

e mëtejshme të tyre në vendin e punës. 

Motivimi është një stimulim për punë që u mundëson punonjësve të performojnë në mënyrën më 

të mire aftësitë e tyre në ndjekje të qëllimit të organizatës. 

Shpërblimet motivuese mund të jenë njohja e të arriturave të tyre, të sigurojë trajnim, orar fleksibil 

të punës, përfshirjen në vendim-marrje, të japin mundësi për avancim në karrierë.  

Procesi i motivimit është mjaft kompleks  sepse në epiqendër të tij janë njerëzit me nevojat dhe 

dëshirat e tyre. 

Qëllimi 

Qëllimi i këtijë hulumtimi është të shpjegoi ndikimin që ka menaxhimin i burimeve njerëzore dhe 

motivimi i punonjësve në administratën publike. Menxhimi i burimeve njerëzore lidhet me 

praktikat e menaxhimit, trajnimet e puunonjësve  në administratën publike dhe ndikimin që ka 

motivimi mbi produktivitetin e punonjësve ne punë si dhe të identifikoj marrdheniet qe ekzistojn 

ndërmjet motivimit dhe faktorëve nxitës.  

Burimete njerëzore janë baza e punës së departamentit të menaxhimit të burimeve njerëzore si dhe 

ndërhyrja në çdo hallkë të organizatës. Si të tilla ato janë një mundësi shumë e mirë për t’u 

shfrytëzuar nga organizata në funksion të suksesit të organizatës. 

Rëndësia e këtij studimi dhe kërkimi është të krijojë një pasqyrë teorike dhe praktike, ku të 

ilustrohet, nëse praktikat e menaxhimit të burimeve njerëzore (MBNJ) janë të rëndësishme për 

krijimin e një ambienti të punës produktiv. Gjithashtu, menaxhimi i burimeve njerëzore duhet të 

jetë një proces që ka fleksibilitetin e mjaftueshëm që ta lejojë të ndjekë rrjedhën e strategjisë së 

organizatës. Për këtë arsye, strategjia duhet të jetë e njohur dhe e mirë interpretuar në çdo hallkë 

të organizatës për atë pjesë që i takon. Në këtë mënyrë, qëllimi kryesor i këtij studimi është të 

integrojë të gjithë këto elemente, duke përfshirë këtu praktika të menaxhimit të burimeve 

njerëzore, komunikimin, strategjin, performancën e individit, motivimin në punë në mënyrë që të 

gjejë një ekuilibër optimal në lidhje me performancën e organizatës ose institucionit publik. 

Qëllimi i  punimit  është  të  drejtojë  vëmendjen  drejt    motivimi  i  punonjësve  bazuar  në  

analizën  e realizuar te sherbyesit e sektorit  publik.  Të  dhënat  e  mblodhura do përdoren  për  të  

krahasuar  pagat  e  punonjësve në sektorët  e  administratës  publike  dhe shperblimet për  

punen ne sektorin publik  në Kosovë.   

Ky punim ka për qëllime kryesore të parashtroj një analizë të thelluar dhe të paraqesë disa 

përfundime duke u nisur nga një vështrim më i thelluar mbi menaxhimin e burimeve njerëzore dhe 

motivimin e punonjësve në administratë publike. 

Objektivi / Pyetjet hulumtuese, hipotezat 

Implementimi i praktikave efektive të menaxhimit të burimeve njerëzore rrit angazhimin e 

punonjësve dhe përmirëson performancën organizative.  

1. Çfar i bënë punonjësit të punojnë mirë dhe si mund të motivohen ata? 

2. Cfar duan njerzit nga puna? 

3. Cilat janë mënyrat më të mira të shpërblimeve? 

4. Si mund te reduktojm ose të eliminojm shkaqet e konflikteve dhe të ndertojm një 

forcë punetore besnike dhe të përkushtuar 

Gjatë këtij hulumtimi do të trajtohen hipotezat e mëposhtme: 

Hipoteza  1: Përdorimi i proceseve të përzgjedhjes të bazuara në meritë, si testet dhe intervistat 

na çojn në rekrutimin e zyrtarëve civilë të cilët kanë aftësi dhe kompetenca të nevojshme për të 

ofruar shërbime publike më efikase. 

Hipoteza 2: Trajnimet profesionale të shërbyesve civilë kanë një ndikim të rëndësishëm në 

përmirësimi i aftësive dhe njohurive profesionale. 

Hipoteza 3: Mundësitë për zhvillim dhe trajnime të vazhdueshme rrisin angazhimin dhe 

motivimin e shërbyesve civilë, duke kontribuar në ngritjen e profesionalizmit të administratës 

publike. 

Hipoteza 4: Një kulturë pune e shëndetshme dhe pozitive, e cila përfshin respektin dhe vlerësimin 

e shërbyesve civilë, do të rrisë motivimin e tyre dhe do të kontribuoni në performancën e 

përgjithshme të administratës publike. 

Rëndësie e temes  

 

Rëndësia e këtij studimi dhe kërkimi është të krijojë një pasqyrë teorike dhe praktike rreth 

menaxhimit të burimeve njerëzore, vlersimit të perfurmancës dhe motivimit të punonjësve  ne 

institucione publike. Burimet njerëzore janë thelbesore ne menaxhimin e çdo organizate. 

Qëllimi kryesot i çdo organizate është që të ket njerëz të duhur në vendet e duhura të punes. 

Rekrurimi është nje nga detyrat me kryesore të BNJ.  

Rekrutimi eshte nje fushë shume komplekese kërkon shume intervista, referenca vlersim 

seleksionim deri në përzgjedhjen e kandidateve me të pershtatshem per kompanin. 

Motivimi i punonjësve është shume I rendesishem  për produktivitetin ne punës,  

Trajnimet ofrojn mundesi dhe zhvillim për të përmirësuar aftësitë e punonjësve dhe për të 

garantuar që ata të qëndrojnë të përditësuar me praktikat dhe teknologjitë më të reja. 

Krijimi i një kulture organizative pozitive dhe mbështetëse ndihmon dhe nxit bashkëpunimin dhe 

inovacionin. 

Menaxhimi i burimeve njerëzore ka për qëllim kryesor sigurimin e mirëqenies së punëtorëve sepse 

me sigurimin e mirëqenies së tyre punëtorët japin kontribut më të madh në punë 

Metodologjia  

Për hartimin e këtij punimi është përdorur një literaturë e gjerë e përbërë nga materiale dhe punime 

të shumë autorëve të huaj por edhe vendor, në përdorimin e një numri të madh burimesh 

informacioni nga faqet zyrtare të institucioneve të rëndësishme  

Për të realizuar një analizë të plotë mbi menaxhimin e burimeve njerëzore dhe motivimin e 

punonjësve në administratën publike, është përdorur një metodologji e përzier që kombinon 

metodat cilësore dhe ato sasiore. Kjo metodologji mundëson një vlerësim të thelluar të praktikave 

të menaxhimit të burimeve njerëzore dhe ndikimit të faktorëve të motivimit në produktivitetin dhe 

angazhimin e punonjësve. Më poshtë paraqiten metodat kryesore të përdorura: Metoda Kërkimore 

Kuantitative, Anketa, Modelet statistikore, Metoda e hulumtimit.  

Rezultetet e pritura 

Në temen Menaxhimit të Burimeve Njerëzore dhe Motivimit të Punonjësve në Administratën 

Publike, mund të priten disa rezultate që do të ndihmojnë në vlerësimin e ndikimit të menaxhimit 

të burimeve njerëzore dhe të politikave të motivimit në performancën e punonjësve dhe në cilësinë 

e shërbimeve publike.  

Menaxhimi efektiv i burimeve njerëzore është i lidhur ngushtë me përmirësimin e punës dhe 

përformancës administratës publike. Duke menaxhuar në mënyrë strategjike burimet njerëzore si: 

rekrutimi, trajnimi, vlerësimi i performancës, mundësitë për ngritje profesionalenë administratat 

publike mund të sigurojnë një staf të përgatitur dhe të motivuar për të përmbushur detyrat dhe për 

të përmirësuar shërbimet ndaj qytetarëve. 

Motivimi i punonjësve është një faktor i rëndësishëm për rritjen e produktivitetit dhe efikasitetit të 

administratës publike. Punonjësit që ndihen të motivuar kanë më shumë mundësi për të ofruar 

shërbime cilësore dhe për të kontribuar në arritjen e objektivave të institucioneve publike. 

Kur Procesi i vlerësimit të performancës është i drejtë, transparent ndihmon në rritjen e motivimit 

dhe të besimit të punonjësve në sistemin e administratës publike. Transparenca në proceset e 

vlerësimit të performancës krijon një atmosferë të besimit dhe respektit reciprok midis punonjësve 

dhe menaxhmentit.  

Administrata publike përballen me sfida të konsiderueshme në menaxhimin e burimeve njerëzore, 

përmirësimi i proceseve të menaxhimit të burimeve njerëzore mund të ndihmojnë në krijimin e një 

mjedisi më të përshtatshëm dhe të motivuar për punonjësit, duke përmirësuar kështu performancën 

e administratës publike. Kur punonjësit janë të motivuar, ata janë më të gatshëm të ofrojnë 

shërbime të shpejta, të sakta dhe miqësore. Kjo do të kontribuonte në rritjen e efikasitetit të 

administratës publike dhe përmirësimin e besimit të qytetarëve në institucionet shtetërore. 

Administratat publike shpesh kanë burime të kufizuara për të investuar në motivimin dhe 

zhvillimin e punonjësve. Mungesa e trajnimeve dhe zhvillim profesional mund të krijojë një mjedis 

ku punonjësit nuk ndihen të vlerësuar dhe janë më pak të angazhuar në realizimin e detyrave të 

tyre 

